
‘n Initiatief vaan Philzuid en Theater aon ‘t Vriethof mèt oondersteuning vaan De Tempeleers 

Ierste Jäög Vastelaovendconzèr in Theater aon ‘t Vriethof 
 
Op dinsdag 10 fibberwarie vint vaan 17.11 – 18.11 oor ‘t ierste Jäög Vastelaovendsconzèr plaots in 
Theater aon ‘t Vriethof. ‘n Idee dat is goon leve naotot Stadsprins Carlo I vaan Groet Mestreech 
veureg jaor dezen droum oetspraok tijdens ‘t Vastelaovendconzèr. En noe prizzentere Philzuid en 
Theater aon ‘t Vriethof mèt oondersteuning vaan De Tempeleers dit ierste Jäög 
Vastelaovendsconzèr. E conzèr dat speciaol bedoeld is veur álle jäög vaan Mestreech en netuurlek 
zeker veur alle jäög vaan de vastelaovendsvereineginge in Mestreech. D’n entreepries bedreug 
ummertouw €5,50 en kaarte zien verkriegbaar via de website en bij de Uitbalie vaan ‘t theater. 
 
De programmeur vaan ‘t Vastelaovendsconzèr Raymond Spons, en ouch slaagwerker bij Philzuid, zat 
zien tan in dit ein oor dorend program veur de jäög. “Ouch alle artieste die ’s aovens mètdoen, höbbe 
hun mètwèrking verliend. Dus illusionist Nigel Otermans, sopraan Kelly God en entertainer Geralt van 
Gemert zalle ouch deze middag hun opwachting make. Zjus wie zenger en presentator Lex Uiting, 
ouch heer is vaan de partij bij ‘t conzèr veur de jäög”, zeet Raymond.  
 
Prizzedent-Tempeleer Bastiaan Klomp is ouch zier content mèt dit jäögconzèr: “Veer vinde ‘t 
fantastisch tot dit initiatief al metein werkelekheid is gewore. ‘t Is geweldeg tot ouch de 
Jäöghoeglestegheid vaan Mestreech met zien Raod vaan Èlf zien opwachting zal make op de buun en 
‘t orkes zal dirizjere. Én daoneve zal De jäög vaan Mestreech live ’t winnend leedsje vaan ’t 
Mestreechs leedsjesconcours laote hure, naomelek ‘Veer geve gaas’.” 
 
Directeur Brigitte van Eck vaan Theater en directeur-bestuurder Mette Laugs vaan Philzuid loere noe 
al oet nao dit conzèr en geve aon tot ze dit initiatief vaan harte touwjuiche um ouch de Mestreechse 
jäög vreug bij de Vastelaovend én de Vastelaovendsconzèrs te betrekke. “Iech vin ‘t geweldeg tot veer 
hei mèt zien alle de sjouwers oonder höbbe gezat, tot ederein zien mètwèrking verlient en tot veer 
ein oor lang e prachteg conzèr kinne geve”, zeet Mette. “Veer zien daan ouch blij mèt wéér ’n sjieke 
samewèrking tösse Philzuid en Theater aon ‘t Vriethof.” En dao-op völt Brigitte aon: “Alle jäög vaan 
Mestreech is welkom, meh iech hoop ouch tot hiel väöl jäögvastelaovendsvereineginge koume die 
allemaol in vol ornaat in de zaol zitte. Dat liek miech e geweldeg geziech tijdens dit ierste Jäög 
Vastelaovendsconzèr!” 
 


